
JALB QILISHDA 
DAVLAT BOSHQARUVI 

TIZIMIDA MARKETING 
TADQIQOTLARINING 

AHAMIYATI
Xodjayev Anvar Rasulovich

Buxoro	Davlat	universiteti	“Iqtisodiyot”	kafedrasi	o‘qituvchisi
Annotatsiya:	 Franshiza	 tizimi,	 jahon	 iqtisodiyotida	 muhim	 o‘rni	 bor	 bo‘lgan,	 xususiy	 va	 davlat	 sektorlari	 o‘rtasidagi	
ko‘prikdir.	Biroq	franshizalarni	jalb	qilishda	va	ular	bilan	ishlashda	ko‘plab	davlat	boshqaruvi	tizimlari	turli	muammolarga	
duch	keladi.	Bu	muammolar	asosan	marketing	tadqiqotlarining	yetarlicha	samarali	joriy	etilmayotgani,	ma’lumotlarning	
eskirishi,	 shuningdek,	 ichki	 va	 tashqi	muloqotning	 samarasizligidan	 kelib	 chiqadi.	 Tahlil	 qilingan	muammolar	 orasida	
marketing	strategiyalarining	eskirishi,	bozor	tadqiqotlarining	yetarli	darajada	olib	borilmayotgani,	hamda	raqobatbardosh	
muhitdagi	o‘zgarishlarga	tezkor	javob	berish	mexanizmlarining	yo‘qligi	kabi	masalalar	mavjud.

Kalit	so‘zlar:	Marketing	tadqiqotlari;	franshiza;	diversifikat;	Sun’iy	intellekt	(AI).
Abstract:	The	franchise	system	is	a	bridge	between	the	private	and	public	sectors,	which	play	an	important	role	in	the	
global	economy.	However,	many	public	administration	systems	face	various	challenges	 in	attracting	and	working	with	
franchisees.	These	problems	are	mainly	caused	by	insufficient	effective	implementation	of	marketing	research,	outdated	
information,	as	well	as	ineffectiveness	of	internal	and	external	communication.	Among	the	analyzed	problems	are	out-
dated	marketing	strategies,	insufficiently	conducted	market	research,	and	mechanisms	of	rapid	response	to	changes	in	
the	competitive	environment.	there	are	issues	such	as	absence.

Key	words:	Marketing	research;	franchise;	diversification;	Artificial	Intelligence	(AI).
Аннотация:	 Система	 франчайзинга	 является	 мостом	 между	 частным	 и	 государственным	 секторами,	 которые	
играют	важную	роль	в	мировой	экономике.	Однако	многие	системы	государственного	управления	сталкиваются	
с	различными	проблемами	при	привлечении	и	работе	с	франчайзи.	Эти	проблемы	в	основном	вызваны	недоста-
точно	эффективным	проведением	маркетинговых	исследований,	устаревшей	информацией,	а	также	неэффек-
тивностью	внутренних	и	внешних	коммуникаций.	Среди	анализируемых	проблем	–	устаревшие	маркетинговые	
стратегии,	недостаточно	проведенные	исследования	рынка	и	механизмы	быстрого	реагирования	на	изменения	
конкурентной	среды.	есть	такие	проблемы,	как	отсутствие.

Ключевые	слова:	Маркетинговые	исследования;	франшиза;	диверсификация;	Искусственный	интеллект	(ИИ).

K I R I S H
Bugungi	 kunda	global	 iqtisodiyotda	 raqobatbardoshlikni	 ta’minlash	va	samarali	 rivojlanish	yo‘llarini	 bel-

gilashda	marketing	tadqiqotlarining	roli	beqiyosdir.	Xususan,	davlat	sektoridagi	korxonalar	uchun	bu	jarayon	
yanada	murakkab	 ahamiyat	 kasb	 etadi.	 Marketing	 tadqiqotlari	 davlat	 boshqaruvi	 tizimida	 sohani	 rivojlanti-
rishning	asosiy	omillaridan	biri	hisoblanadi.	Biroq	bu	jarayonni	amalga	oshirishda	turli	xil	muammolar	mavjud	
bo‘lib,	ular	sohaning	samaradorligini	oshirish	 imkoniyatlarini	cheklab	qo‘yishi	mumkin.	Ushbu	maqola	davlat	
boshqaruv	tizimida	marketing	tadqiqotlarini	samarali	 joriy	etishda	duch	keladigan	asosiy	muammolarni	 tahlil	
qiladi	va	ularni	hal	etishning	potensial	yo‘llarini	taklif	qilingan.

Davlat	 tashkilotlarida	marketing	 tadqiqotlarini	 o‘tkazishda	 uchraydigan	muammolarning	 keng	 tarqalgan	
sabablari,	 jumladan,	mablag‘lar	yetishmovchiligi,	malakali	kadrlar	tanqisligi,	shuningdek,	axborot	va	kommu-
nikatsiya	 texnologiyalarining	eskirganligi	 kabi	 omillar	mavjud.	Bu	omillar	 sohani	 yanada	 raqobatbardosh	 va	
moslashuvchan	qilish	yo‘lida	muhim	to‘siqlar	yaratadi.	Maqolada	shuningdek,	bu	muammolarni	qanday	qilib	
samarali	hal	qilish	mumkinligi	haqida	turli	takliflar	kiritiladi.	Bu	takliflar	orasida	yangi	texnologiyalarni	joriy	etish,	
kadrlar	malakasini	oshirish	va	moliyaviy	resurslarni	optimallashtirish	kabi	yo‘nalishlar	ham	mavjud.

Franshizalar,	 global	 iqtisodiyotda	muhim	 rol	 o‘ynaydi.	Ular	 nafaqat	 yangi	 biznes	 imkoniyatlari	 yaratish,	
balki	mahalliy	iqtisodiyotlarni	rivojlantirish	va	yangi	ish	o‘rinlari	yaratish	orqali	iqtisodiy	o‘sishni	rag‘batlantirishda	
muhimdir.	Shu	sababli,	davlat	boshqaruvi	tizimida	franshizalarni	jalb	etish	va	ulardan	foydalanish	strategiyalari	

ustida	ishlash	muhim	ahamiyat	kasb	etadi.	Biroq	bu	jarayonda	marketing	tadqiqotlarining	o‘rni	va	roli,	shuning-
	dek,	ularni	samarali	bajarishda	uchraydigan	muammolar	alohida	e’tiborga	molikdir.

T A D Q I Q O T  M E T O D O L O G I YA S I
Tadqiqot	davomida	guruhlash,	taqqoslama	tahlil,	statistik	tahlil	kabi	metodlardan	foydalanildi.

M A V Z U G A  O I D  A D A B I Y O T L A R  T A H L I L I
Franshizalar	–	bu	biznesning	tezkor	va	samarali	kengayish	usuli	hisoblanadi.	Ular	yangi	bozorlarga	kirishda	

kamroq	xavf-xatar	va	investitsiya	talab	qiladi.	Franshizalarni	jalb	qilishning	iqtisodiy	afzalliklari	shundan	iboratki,	
ular	mahalliy	iqtisodiyotga	sarmoya	kiritish,	yangi	ish	o‘rinlari	yaratish	va	soliq	daromadlarini	oshirish	imkonini	
beradi.	Ijtimoiy	jihatdan	esa,	franshizalar	mahalliy	aholining	turmush	darajasini	yaxshilashga	yordam	beradi.

Xorijiy	 iqtisodchi	olim	P.Kotler	va	K.L.Kellerning	fikricha	 “Franshiza	–	bu	muvaffaqiyatli	biznes	modelini	
kengaytirishning	samarali	usuli	bo‘lib,	u	yangi	tadbirkorlarga	sinovdan	o‘tgan	biznes	strukturasi	va	brend	tan	
olinishini	taqdim	etadi”1	hamda	S.Hollensenning	fikricha	“Global	franshizalar,	mahalliy	bozorlarga	moslashuv-
chanligi	 va	 mahsulotlarini	 xalqaro	 iste’molchilarning	 talablariga	 moslashtira	 olishi	 orqali	 jahon	 bozorlarida	
muhim	rol	o‘ynaydi”2	degan	fikirni	takidlagan.	

Franshiza	 tizimlarida	 turli	 jihatlar	mavjud	bo‘lib,	bu	 jihatlar	orasidagi	uyg‘unlikni	 tushunish	muhimdir.	Bu	
sohada	 yetakchi	 hisoblanadigan	 olimlar	 P.Kotler	 va	 S.Hollensen	 o‘zlarining	 fikrlari	 orqali	 Franshizalarning	
asosiy	tushunchalariga	nisbatan	keng	ko‘lamli	va	chuqur	tushunchalar	taqdim	etishgan.	Ularning	har	birining	
g‘oyalari,	bir-birini	to‘ldiruvchi	va	Franshiza	shartnomalarining	turli	elementlarini	qanday	integratsiyalash	kerak-
ligini	ko‘rsatuvchi	muhim	o‘lchovlarni	ta’kidlaydi.

T A H L I L  V A  N A T I J A L A R
Bizning	 fikrimizcha,	 Franshiza	 bo‘yicha	 yetakchi	 olimlar	 tomonidan	 taqdim	 etilgan	 fikrlar,	 franchayzing	

sohasining	rivojlanishiga	katta	hissa	qo‘shgan	bo‘lsada,	hozirgi	kundagi	qo‘llanilishida	bir	qator	kamchiliklarga	
duch	kelish	mumkin.	Bu	kamchiliklar,	asosan,	texnologiyalar	va	iste’molchilar	xulq-atvori	doimiy	o‘zgarib	turishi	
bilan	bog‘liqdir.	Quyida,	ushbu	fikrlarning	hozirgi	kundagi	ba’zi	muhim	kamchiliklari	keltirilgan.	

Ko‘plab	franchayzing	tizimlari	o‘z	biznes	modellarini	tez	o‘zgaruvchi	bozor	sharoitlariga	va	iste’molchilar	
ehtiyojlariga	 moslashtirishda	 qiyinchiliklarga	 duch	 kelishadi.	 Bu,	 odatda,	 franchayzing	 tizimining	 markaziy	
tuzilmasi	va	qattiq	qoidalari	sababli	yuzaga	keladi.	Franchayzing	markaziy	idorasi	ko‘pincha	innovatsiyalarni	
amalga	oshirishda	 sekin	 harakat	 qiladi,	 chunki	 har	 bir	 yangilanish	 franchayzilarga	 ta’sir	 qiladi	 va	 ko‘pincha	
ularning	roziligi	talab	etiladi.

Zamonaviy	 texnologiyalar	doimiy	 rivojlanib	borishi	bilan,	 franchayzing	 tarmoqlari	ushbu	 texnologiyalarni	
samarali	qo‘llash	va	integratsiyalashda	muammolarga	duch	kelishi	mumkin.	Masalan,	sun’iy	intellekt	va	ma’lu-
motlar	 tahlili	 kabi	 yangi	 texnologiyalar	 franchayzing	 operatsiyalarini	 optimallashtirish	 va	 mijozlarga	 xizmat	
ko‘rsatish	sifatini	oshirishda	muhim	ahamiyatga	ega	bo‘lishi	mumkin,	ammo	ko‘p	franchayzing	tarmoqlari	bu	
imkoniyatlardan	to‘liq	foydalanish	uchun	zarur	resurs	va	bilimga	ega	emas.

Iste’molchilar	xulq-atvori	doimiy	o‘zgarib	turadi	va	bu	o‘zgarishlarni	tushunish	va	ularga	moslashish	fran-
chayzing	sohasi	uchun	asosiy	muammo	hisoblanadi.	Mijozlar	ehtiyojlari	 va	kutishlarini	aniq	bilish	 franchay-
zerlarga	moslashuvchan	strategiyalar	yaratish	va	raqobatbardosh	qolish	imkonini	beradi.	Biroq	franchayzing	
tizimlarida	bu	o‘zgarishlarga	 tezkor	 javob	berish	ko‘pincha	murakkablashadi,	chunki	yangi	strategiyalar	 joriy	
etish	franchayzing	shartnomalarida	ko‘rsatilgan	standartlarga	mos	kelishi	kerak.

1-jadval: 2019–2023-yillardagi dunyo bo‘yicha Franshiza biznesining iqtisodiy ko‘rsatkichlari3

Ko‘rsatkichlar 2019 2020 2021 2022 2023
Korxonalar	soni 773,603 753,77 774,965 790,492 805,436
Foizdagi	o‘zgarish -2.6% 2.8% 2.0% 1.9% 1.8%
Bandlik 8503661 7532305 8192599 8438640 8692513
Foizdagi	o‘zgarish -11.4% 8.8% 3.0% 3.0% 3.0%
Xarajatlar	(Million	$) 794184 677236 787746 825367 860144
Foizdagi	o‘zgarish -14.7% 16.3% 4.8% 4.2% 4.0%
YAIM	(Milliard) 473,41 446,32 474,16 500,22 521,3
Foizdagi	o‘zgarish -5.7% 6.2% 5.5% 4.2% 4.04%

1	 Kotler,	P.,	&	Keller,	K.	L.	(2016).	Marketing	Management	(15th	ed.).	Pearson	Education,	Inc.
2	 Hollensen,	S.	(2017).	Global	Marketing	(7th	ed.).	Pearson	Education	Limited.
3	 2023-Franchising-Economic-Report	--https:www.franchise.org

SJadvalda	2019-yildan	2023-yilgacha	bo‘lgan	davrda	dunyo	bo‘ylab	franshiza	biznesining	iqtisodiy	ko‘rsat-

kichlari	tasvirlangan.	Ushbu	ko‘rsatkichlarni	tahlil	qilish	orqali	quyidagi	xulosalarga	kelish	mumkin:
Korxonalar	soni:	2019-yilda	773,603	ta	bo‘lgan	franshiza	korxonalar	soni,	2020-yilda	biroz	pasayib	(-2.6%),	

keyin	asta-sekin	ko‘tarilib	borayotgani	kuzatiladi.	2021-yilda	2.0%	va	2022	taxminlariga	ko‘ra	1.9%	o‘sish	bilan,	
2023-yilda	ushbu	o‘sish	sur’ati	deyarli	o‘zgarishsiz	1.8%	qolgan.

Bandlik:	Franshiza	tizimlaridagi	ish	o‘rinlari	soni	pandemiya	tufayli	2020-yilda	keskin	kamaygan	(-11.4%)	
bo‘lsada,	keyingi	yillarda	o‘sish	sur’ati	tiklanib,	2021	va	2022-yillarda	mos	ravishda	8.8%	va	3.0%	ko‘rsatilgan.	
Bu	tendensiya	2023-yil	uchun	ham	davom	etishi	kutilmoqda.

Xarajatlar	(Million	$):	Franshiza	tizimlari	 tomonidan	yaratilgan	umumiy	chiqim	2019-yildagi	pasayishdan	
(-14.7%)	so‘ng,	pandemiya	davridan	keyin	tuzalishni	boshdan	kechirib,	2021-yilda	16.3%	o‘sishni	ko‘rsatgan.	
Keyingi	yillarda	bu	o‘sish	biroz	sekinlashib,	2022	va	2023-yillar	uchun	mos	ravishda	4.2%	va	4.0%	tashkil	qilin-
moqda.

YAIM	(Milliard	$):	Yalpi	Ichki	Mahsulotga	(YAIM)	hissa	qo‘shish	bo‘yicha	ham	xuddi	xarajatlar	kabi	bir	xil	
trend	kuzatiladi.	 2020-yilda	6.2%	o‘sishdan	so‘ng,	2021-yilda	5.5%	va	2022-yilda	4.2%	kabi	 biroz	 sekinroq	
o‘sish	kuzatilgan.	2023-yilda	ushbu	raqam	yana	ham	pasayib,	4.04%	ga	tushishi	kuzatilgan.

Bu	 ko‘rsatkichlar	 orqali	 franshiza	 biznesi	 dunyo	 bo‘ylab	 iqtisodiyotga	 sezilarli	 hissa	 qo‘shayotganini	 va	
o‘sish	sur’atining	barqaror	ekanini	 ko‘rish	mumkin,	garchi	ba’zi	 sohalarda	o‘sish	sur’ati	 sekinlashgan	bo‘lsa	
ham.	Franshiza	tizimlari	mehnat	bozorida	muhim	o‘rin	tutib,	pandemiya	davridagi	qiyinchiliklarni	engib	o‘tishda	
muvaffaqiyat	qozonganligi	ko‘rinadi.

2-jadval: 2019–2023-yillardagi dunyo bo‘yicha Franshiza korxonalari biznes tarmoqlari turlari bo‘yicha4

Biznes Tarmoqlari turlari bo‘yicha 2020 2021 2022 2023

Biznes	Xizmatlari 97,732 99,296 100,533 102,343

O‘zgarish	Foizi -4.8% 1.6% 1.2% 1.8%

Tijorat	va	Turar	Joy	Xizmatlari 73,116 75,578 77,85 79,485

O‘zgarish	Foizi 8.8% 3.5% 2.9% 2.1%

Mehmonxona 34,455 35,041 35,566 35,833

O‘zgarish	Foizi 1.3% 1.7% 1.5% 0.8%

Shaxsiy	Xizmatlar 110,05 114,01 117,368 120,302

O‘zgarish	Foizi -7.4% 3.6% 2.9% 2.5%

Tezkor	Xizmat	Ko‘rsatuvchi	Restoranlar 183,54 188,4 192,057 196,858

O‘zgarish	Foizi -6.7% 2.6% 1.9% 2.5%

Ko‘chmas	Mulk 66,332 67,929 68,603 68,26

O‘zgarish	Foizi 1.6% 1.0% 1.0% -0.5%

Chakana	Savdo,	Mahsulotlar	va	Xizmatlar 157,54 162,58 165,636 169,114

O‘zgarish	Foizi 1.2% 3.2% 1.9% 2.1%

Xizmat	Ko‘rsatuvchi	Restoranlar 31,004 32,027 32,879 33,24

O‘zgarish	Foizi -6.5% 3.3% 2.7% 1.1%

Umumiy 753,77 774,97 790,492 805,436

O‘zgarish	Foizi -2.6% 2.8% 2.0% 1.9%

Jadval	 franshiza	korxonalarining	turli	 tarmoqlarida	 turli	o‘sish	sur’atlari	mavjudligini	ko‘rsatadi.	Ba’zi	 tar-
moqlarda	barqaror	o‘sish	kuzatilgan	bo‘lsa,	boshqa	tarmoqlarda	o‘sish	sekinlashgan	yoki	hatto	pasayish	kuza-
tilgan.	Bu	turli	sohalarning	o‘zgaruvchan	iqtisodiy	sharoitlarga	qanchalik	moslashuvchanligini	va	bozor	tenden-
siyalarini	qanday	aks	ettirishini	ko‘rsatadi.

4	 2023-Franchising-Economic-Report	--https:www.franchise.org

Franshizalarni	jalb	qilishda	sohaning	davlat	boshqaruvi	tizimida	marketing	tadqiqotlarini	joriy	etish,	mam-
lakatda	franshiza	tizimlarining	rivojlanishi	va	samaradorligini	oshirishda	muhim	rol	o‘ynaydi.	Marketing	tadqiqot-
lari	–	bu	bozor	 tendensiyalarini,	 iste’molchilar	 xohish-istaklarini	 va	 raqobat	sharoitini	 tushunish	uchun	zarur	
bo‘lgan	ma’lumotlarni	 to‘plash	va	 tahlil	 qilish	 jarayonidir.	Davlat	boshqaruvi	 tizimida	marketing	 tadqiqotlarini	
joriy	etish,	franshizalarni	jalb	qilish	strategiyalarini	ishlab	chiqishda	asosiy	omil	hisoblanadi.	Bu	jarayon	davlat	
idoralariga	mahalliy	bozor	sharoitlarini	yaxshiroq	tushunish	va	franshizalarni	jalb	qilish	uchun	eng	samarali	yon-
dashuvlarni	tanlash	imkonini	beradi.	Marketing	tadqiqotlari,	davlat	boshqaruvi	tizimida	franshizalarni	jalb	qilish	
strategiyalarini	 ishlab	chiqishning	muhim	qismi	hisoblanadi.	Bu	tadqiqotlar,	davlat	organlariga,	 franshizalarni	
jalb	qilish	uchun	zarur	bo‘lgan	ma’lumotlar	asosida	qarorlar	qabul	qilish	imkonini	beradi.	Ushbu	bo‘limda,	mar-
keting	tadqiqotlarining	franshizalarni	jalb	qilishdagi	roli	va	ahamiyatiga	to‘liqroq	nazar	solamiz.

Marketing	tadqiqotlari,	mahalliy	va	global	bozorlar	haqidagi	chuqur	tushunchalarni	beradi,	bu	esa	davlat	
idoralari	va	franshiza	beruvchilarga	o‘z	strategiyalarini	samarali	rejalashtirishda	yordam	beradi.	Bozor	tendensi-
yalari,	iste’molchilar	talablari,	raqobatchilarning	holati	va	bozor	segmentatsiyasi	kabi	asosiy	omillarni	tushunish,	
franshizalarni	jalb	qilishda	muvaffaqiyatli	yondashuvlarni	ishlab	chiqishda	hal	qiluvchi	ahamiyatga	ega.

Iste’molchilar	 talablari	 va	 xohish-istaklarini	 aniqlash,	 franshizalarni	 jalb	 qilish	 strategiyalarini	 ishlab	 chi-
qishda	 asosiy	 omil	 hisoblanadi.	Marketing	 tadqiqotlari,	mahsulot	 yoki	 xizmatlarni	 qanday	 qilib	 yanada	 jozi-
bali	qilish	mumkinligi	haqida	zarur	ma’lumotlarni	taqdim	etadi.	Bu,	franshizalarni	mahalliy	bozorga	moslashu-
vchanligini	oshirishga	yordam	beradi.	Marketing	tadqiqotlari	orqali	raqobat	muhitini	tahlil	qilish,	franshizalarni	
jalb	qilishda	muhim	strategik	afzalliklarni	yaratadi.	Raqobatchilarning	kuchli	va	zaif	tomonlari,	strategiyalari	va	
bozordagi	mavqelarini	tushunish,	franshiza	takliflarini	yanada	raqobatbardosh	va	jozibali	qilishda	asos	bo‘lib	
xizmat	qiladi.	Marketing	 tadqiqotlari,	davlat	 idoralari	va	 franshiza	beruvchilarga	yangi	bozor	 imkoniyatlari	va	
segmentlarini	aniqlashda	yordam	beradi.	Bu,	franshizalarni	aniq	va	samarali	jalb	qilish	strategiyalarini	ishlab	
chiqish	uchun	zarur	bo‘lgan	asosiy	ma’lumotlarni	taqdim	etadi.	Marketing	tadqiqotlari,	franshizalarni	jalb	qilish	
jarayonida	uchraydigan	xavf-xatarlarni	aniqlash	va	baholash	imkonini	beradi.	Bu	esa,	risklarni	minimallashtirish	
va	jalb	qilish	strategiyalarini	yanada	samarali	rejalashtirishda	yordam	beradi.

Franshizalar	O‘zbekiston	iqtisodiyotida	muhim	rol	o‘ynaydi,	chunki	ular	bir	qator	ijobiy	o‘zgarishlarni	keltirib	
chiqaradi:

■ Biznes tajribasini oshirish:	Franshiza	beruvchilar	odatda	franshiza	oluvchilarga	biznesni	boshqarish,	
marketing	va	mijozlar	bilan	 ishlash	bo‘yicha	 tajriba	va	bilimlarini	 taqdim	etadi.	Bu	yangi	 tadbirkorlar	
uchun	katta	qo‘llab-quvvatlash	hisoblanadi.

■ Ish o‘rinlarini yaratish: Franshizalar	 ko‘pincha	yangi	 ish	o‘rinlarini	 yaratish	orqali	mahalliy	 iqtisodi-
yotga	hissa	qo‘shadi.	Bu,	ayniqsa,	tezkor	oziq-ovqat,	chakana	savdo	va	xizmat	ko‘rsatish	kabi	soha-
larda	sezilarli	darajada	ko‘proq	ish	o‘rinlari	yaratilishiga	olib	keladi.

■ Xalqaro brendlarni olib kirish:	 Franshizalar	 orqali	 xalqaro	 brendlar	O‘zbekistonga	 kirib	 keladi,	 bu	
esa	mahalliy	 iste’molchilarga	 xilma-xil	mahsulot	 va	 xizmatlarni	 taqdim	etadi.	Shuningdek,	 bu	global	
brendlarning	mahalliy	bozorda	o‘z	o‘rnini	topishiga	yordam	beradi.

■ Sarmoyani jalb qilish:	 Franshiza	 tizimlari	 xorijiy	 sarmoyadorlarni	 jalb	 qilishda	muhim	 rol	 o‘ynaydi.	
Investorlar	barqaror	va	sinovdan	o‘tgan	biznes	modeliga	sarmoya	kiritishga	ko‘proq	moyil	bo‘lishadi.

■ Iqtisodiyotning diversifikatsiyasi:	Franshizalar	 turli	 xil	 sohalarda	 faoliyat	yuritishi	mumkin,	bu	esa	
iqtisodiyotni	 diversifikatsiya	 qilishga	 yordam	beradi	 va	 uni	 bir	 nechta	 tarmoqlarga	bog‘liq	 bo‘lishdan	
saqlaydi.

O‘zbekistonning	franshizalar	bilan	bog‘liq	iqtisodiy	faolligi,	mamlakat	iqtisodiyotining	jahon	bozoriga	inte-
gratsiyasi	va	mahalliy	 iqtisodiyotni	 rivojlantirishdagi	muhim	qadam	hisoblanadi.	Bu	 jarayonlar	mamlakatning	
iqtisodiy	barqarorligi	va	o‘sish	sur’atlariga	ijobiy	ta’sir	ko‘rsatishi	mumkin.	Marketing	tadqiqotlarida	uchraydigan	
asosiy	muammolar	 orasida	ma’lumotlarning	 eskirishi,	 noaniqliklar,	 tadqiqot	metodologiyasining	 noqisligi	 va	
yuqori	xarajatlar	mavjud.	Shuningdek,	mahalliy	hukumatlar	va	biznes	sektorlari	o‘rtasidagi	hamkorlikning	yetarli	
darajada	emasligi	ham	muammolarni	keltirib	chiqaradi.

Davlat	boshqaruvi	tizimida	marketing	tadqiqotlarini	joriy	etish	jarayonida	turli	muammolar	yuzaga	keladi.	
Ushbu	 muammolar	 samarali	 franshizalarni	 jalb	 qilish	 strategiyalarini	 ishlab	 chiqish	 va	 amalga	 oshirishga	
to‘sqinlik	qilishi	mumkin.	Quyida	marketing	tadqiqotlarida	uchraydigan	asosiy	muammolarni	va	ularning	fran-
shizalarni	jalb	qilishga	ta’sirini	ko‘rib	chiqamiz.

Marketing	tadqiqotlarida	eng	keng	tarqalgan	muammolardan	biri	bu	ma’lumotlarning	tez	eskirishidir.	Bozor	
sharoitlari	doimiy	o‘zgarib	turadi,	va	tezkor	ma’lumotlar	zarur	bo‘lganda,	eskirgan	ma’lumotlar	noto‘g‘ri	qarorlar	
qabul	qilinishiga	olib	kelishi	mumkin.	Bu,	ayniqsa,	tez	o‘zgaruvchan	sohalarda,	masalan,	texnologiya	yoki	moda	
sohalarida	muhimdir.

SDavlat	 idoralarida	ko‘pincha	cheklangan	moliyaviy	va	 inson	resurslari	mavjud	bo‘ladi.	Bu,	keng	ko‘lamli	

va	chuqur	marketing	tadqiqotlarini	o‘tkazish	qobiliyatini	cheklashi	mumkin.	Cheklangan	resurslar,	shuningdek,	
tadqiqot	natijalarini	amaliyotga	tatbiq	etish	imkoniyatlarini	ham	cheklaydi.

Marketing	tadqiqotlari,	ichki	(mahalliy	hukumatlar,	davlat	idoralari)	va	tashqi	(franshiza	beruvchilar,	iste’mol-
chilar)	manfaatlarni	muvofiqlashtirishni	 talab	qiladi.	Biroq	bu	manfaatlar	o‘rtasidagi	muvozanatni	 topish	qiyin	
bo‘lishi	mumkin,	bu	esa	tadqiqot	yo‘nalishlarini	belgilashda	qiyinchiliklarni	keltirib	chiqaradi.	

Davlat	boshqaruvi	tizimida	marketing	tadqiqotlarini	amalga	oshirish	jarayonida	qonunchilik	va	siyosatdagi	
cheklovlar	muhim	rol	o‘ynaydi.	Ba’zi	hollarda,	qonunchilikdagi	cheklovlar	tadqiqot	metodologiyalarini	va	ma’lu-
motlarni	to‘plash	usullarini	cheklashi	mumkin,	bu	esa	tadqiqotning	qamrovini	va	chuqurligini	cheklab	qo‘yadi.

Marketing	 tadqiqotlarida	 uchraydigan	 muammolar,	 davlat	 boshqaruvi	 tizimida	 franshizalarni	 jalb	 qilish	
strategiyalarini	 ishlab	 chiqish	 va	 amalga	 oshirish	 jarayonini	murakkablashtiradi.	 Bu	muammolarni	 hal	 qilish	
uchun,	ma’lumotlarning	sifati	va	to‘g‘riligiga	alohida	e’tibor	qaratish,	cheklangan	resurslarni	samarali	boshqa-
rish,	metodologiyalarni	soddalashtirish	va	ichki	hamda	tashqi	manfaatlar	o‘rtasidagi	muvozanatni	topish	zarur.	
Shuningdek,	qonunchilik	va	siyosatdagi	cheklovlar	bilan	 ishlashda	ham	yondashuvlarni	qayta	ko‘rib	chiqish	
talab	etiladi.

Muammolarni	 hal	 qilishning	 innovatsion	 usullari	 orasida	 zamonaviy	 texnologiyalardan,	masalan,	 sun’iy	
intellekt	 va	ma’lumotlar	 tahlilidan	 foydalanish,	 shuningdek,	 davlat	 va	 xususiy	 sektor	 o‘rtasidagi	 hamkorlikni	
kuchaytirish	kiradi.	Bu	usullar	tadqiqot	jarayonini	tezlashtirishi,	uning	samaradorligini	oshirishi	va	xarajatlarni	
kamaytirishi	mumkin.	Marketing	tadqiqotlarida	uchraydigan	muammolarni	hal	etishda	yangi	va	innovatsion	yon-
dashuvlar	muhim	rol	o‘ynaydi.	

Davlat	boshqaruvi	 tizimida	samarali	 franshizalarni	 jalb	qilish	strategiyalarini	 ishlab	chiqish	uchun	ushbu	
muammolarni	bartaraf	etish	yo‘llarini	bugungi	kunda	ko‘rib	chiqishimiz	zarur:

■ Sun’iy intellekt va ma’lumotlar tahlili:	Sun’iy	intellekt	(AI)	va	katta	ma’lumotlar	tahlili,	ma’lumotlarning	
sifati	va	to‘g‘riligini	oshirishda	yordam	beradi.	AI,	ma’lumotlarni	tez	va	samarali	tahlil	qilish,	tendensi-
yalarni	aniqlash	va	istiqboldagi	imkoniyatlarni	baholash	imkonini	beradi.

■ Blokcheyn texnologiyasi:	Blokcheyn,	ma’lumotlarning	shaffofligi	va	xavfsizligini	ta’minlashda	qo‘lla-
nilishi	mumkin.	Bu	texnologiya	orqali	to‘plangan	ma’lumotlar	ishonchli	va	o‘zgartirib	bo‘lmaydigan	qilib	
saqlanadi,	bu	esa	tadqiqotning	sifatini	oshiradi.

■ Ichki va tashqi hamkorlik:	Davlat	idoralari,	franshiza	beruvchilar	va	mahalliy	bizneslar	o‘rtasida	yaqin	
hamkorlik	 o‘rnatish,	 muammolarni	 samarali	 hal	 qilishda	muhimdir.	 Masalan,	 biznes	 inkubatorlar	 va	
tadbirkorlik	markazlari	 bilan	 hamkorlik,	 yangi	 franshizalarni	 jalb	 qilishda	 yangi	 imkoniyatlar	 yaratishi	
mumkin.

■ Xalqaro Hamkorlik: Xalqaro	tajribalarni	o‘rganish	va	ular	bilan	hamkorlik	qilish,	mahalliy	muammolarni	
hal	qilishda	yangi	yondashuvlar	keltirib	chiqarishi	mumkin.	Masalan,	boshqa	davlatlardagi	muvaffaqi-
yatli	franshiza	jalb	qilish	modellaridan	o‘rganish.

■ Interaktiv web saytlar va ijtimoiy tarmoqlar:	Franshizalarni	 jalb	qilishda	va	ular	haqida	ma’lumot	
tarqatishda	raqamli	platformalar	muhim	rol	o‘ynaydi.	Bu	orqali	tez	va	oson	muloqot	qilish,	shuningdek,	
potensial	franshizalar	va	mijozlar	bilan	aloqa	o‘rnatish	mumkin.

■ Qonunchilikni yengillashtirish:	 Franshizalarni	 jalb	 qilish	 va	marketing	 tadqiqotlarini	 osonlashtirish	
uchun	qonunchilikni	 yengillashtirish	 kerak.	Bu,	 biznes	 yuritish	 jarayonlarini	 soddalashtirish	 va	 yangi	
franshizalarni	ro‘yxatdan	o‘tkazishni	tezlashtirish	orqali	amalga	oshiriladi.

■ Soliq Imtiyozlari va Subsidiyalar:	Franshizalarni	jalb	qilishni	rag‘batlantirish	uchun	soliq	imtiyozlari	va	
moliyaviy	subsidiyalar	taqdim	etish.	Bu,	yangi	bizneslarni	ochish	va	mavjud	bizneslarni	kengaytirishni	
qo‘llab-quvvatlaydi.

X U L O S A  V A  T A K L I F L A R
Xulosa	qilib	aytganda,	davlat	boshqaruvi	tizimida	franshizalarni	jalb	qilishda	marketing	tadqiqotlarini	joriy	

etish,	ko‘plab	qiyinchiliklarga	duch	kelsada,	innovatsion	yondashuvlar	va	siyosiy	hamda	qonuniy	o‘zgarishlar	
orqali	ushbu	muammolarni	samarali	hal	etish	mumkin.	Bu	strategiyalar,	davlat	idoralariga,	franshiza	beruvchilar	
va	mahalliy	bizneslar	o‘rtasida	mustahkam	hamkorlikni	rivojlantirish,	raqamli	texnologiyalarni	samarali	qo‘llash	
va	davlat	siyosati	hamda	qonunchilikdagi	imkoniyatlardan	to‘liq	foydalanish	orqali	amalga	oshiriladi.	Shunday	
qilib,	franshizalarni	jalb	qilish	strategiyalari,	nafaqat	biznes	ekotizimini,	balki	butun	iqtisodiyotni	ham	rivojlanti-
rishga	xizmat	qiladi.

